REPUBLIKA E SHQIPERISE

KESHILLI I LARTE GJYQESOR

VENDIM
Nr. 222, daté 22.10.2019

PER
VLERESIMIN E STATUSIT INDIVIDUAL DHE KARRIEREN PER ZNJ. {...}

Késhilli i Larté Gjyqgésor, bazuar né nenin 147/a, té Kushtetutés sé Republikés sé Shqipérisé, né
nenin 283, t& ligjit nr. 115/2016, “Pér Organet e Qeverisjes Vendore s€ Sistemit t€ Drejtésisé”, né
nenin 168, dhe nenin 165 t€ ligjit nr. 96/2016, “Pér statusin e gjyqtaréve dhe prokuroréve né
Republikén e Shqipérisé€”, pasi shqyrtoi Raportin e Komisionit t&€ Pérkohshém té Vlerésimit té
Statusit Individual dhe Karrierén e Inspektoréve té ish Késhillit té Larté té Drejtésisé, i ngritur me
vendimin nr. 59, daté 24.04.2019, té kétij Késhilli, lidhur me inspektoren {...}, né pérfundim,

VEREN

Késhilli i Larté Gjygésor me vendimin nr. 59, daté 24.04.2019 ngriti Komisionin e Pérkohshém té
Vlerésimit té Statusit Individual dhe Karrierén e Inspektoréve té ish Késhillit té Larté té Drejtésisé,
i cili kishte pér detyra té evidentojé:
a) inspektorét, veprimtaria e té ciléve ka gené né pérmbushje té detyrave dhe pérgjegjésive
lidhur me vlerésimin profesional dhe etik té gjyqtaréve;
b) inspektorét, veprimtaria e té ciléve ka gené né pérmbushje té detyrave dhe pérgjegjésive
lidhur me trajtimin e ankesave dhe hetimin disiplinor té gjygtaréve;
c) inspektorét té cilét gézojné statusin e magjistratit dhe cilét ndér inspektoré nuk e gézon
kété status.
d) inspektorét té cilét jané eméruar nga ish-Keéshilli i Larté i Drejtésisé duke u pérzgjedhur
ndérmjet gjyqtaréve qé€ pérmbushin kriteret pér t’u eméruar gjyqtar né Gjykatén e
Apelit;
e) inspektorét té cilét jané eméruar nga ish-Késhilli i Larté i Drejtésisé duke u
pérzgjedhur, ndérmjet juristéve qé kané shérbyer si gjyqgtar jo mé pak se 5 vjet;
f) dhénia e pélgimit nga secili inspektoré pér té vijuar ushtrimin e veprimtarisé prané
KLGJ-sé deri né krijimin e zyrés sé Inspektorit té Larté té Drejtésisé.

Né zbatim té kétyre detyrave Komisisoni i Pérkohshém té Vlerésimit té Statusit Individual dhe
Karrierén e Inspektoréve té ish Késhillit té Larté té Drejtésisé verifikoi dhe konstatoi se:



Inspektorja {...} ka lindur né Durrés, mé daté 28.03.1963. Eshté diplomuar juriste né Fakultetin e
Drejtésisé té Universitetit té Tiranés, né vitet akademike 1993-1994.

Pas pérfundimit té studimeve né drejtési éshté eméruar ndihmés/gjyqtare né Gjykatén e Rrethit
Gjygésor Durrés me vendimin e ish Késhillit té Larté té Drejtésisé nr.13, daté 24.11.1993 dhe mé
pas transferohet po si ndihmés/gjyqtare né Gjykatén e Rrethit Gjygésor Tirané, me vendimin nr.01,
daté 30.03.1995, t& po kétij Késhilli. Eshté eméruar gjyqgtare né Gjykatén e Rrethit Gjygésor
Tirané me vendimin nr. 07, daté 08.02.1996 té ish Késhillit té Larté té Drejtésisé.

Znj. {...} éshté shkarkuar nga detyra e gjyqtares, prané Gjykatés sé Rrethit Gjygésor Tirané me
vendimin e ish Késhillit té Larté té Drejtésisé nr. 28/1, daté 20.03.1999, me motivacionin: “Pér
kryerjen e veprimeve né kundérshtim me pérmbushjen e rregullt té detyrés”.

Gjaté periudhés 1999-2003 ka punuar né profesionin e liré té avokates, prané Dhomés sé Avokatisé
Tirané dhe mé pas éshté eméruar si specialiste finance né Sektorin e Prokurimeve Publike, prané
Presidencés sé Republikés sé Shqipérisé.

Me vendimin nr. 312, daté 18.03.2013, ish Késhilli i Larté t& Drejtésisé, e ka eméruar Znj. {...}
né detyrén e inspektores, ndérsa me vendimin nr. 36, daté 07.05.2018, té ish Késhillit té Larté té
Drejtésisé, asaj i éshté zgjatur mandati i inspektorit deri né krijimin e Zyrés sé Inspektorit té Larté
té Drejtésisé.

Né bazé té Urdhrit nr. 08, daté 19.04.2013, té titullarit té ish KLD-sé mbi ndarjen e inspektoratit
té Késhillit té Larté té Drejtésisé né seksione, znj. {...} ka mbuluar Seksionin e Vlerésimit
Profesional dhe Etik, né procesin e shqyrtimit té vendimeve té cénuara nga gjykatat e niveleve mé
té larta dhe mé pas me Urdhrin nr.1 daté 07.01.2016 né Seksionin e Inspektimit dhe Verifikimit té
Ankesave. Ndérsa prej muajit Janar té vitit 2019, kryen detyrén e Inspektores/népunéses
pérgjegjése pér vlerésimin profesional té gjyqtaréve, né zbatim té ligjit nr.84/2016, “Pér
rivlerésimin kalimtar té gjygtaréve dhe prokuroréve né Republikén e Shqipérisé”.

Né nenin 14 té ligjit nr. 8811, daté 17.05.2001 “Pé&r Organizimin dhe Funksionimin e Késhillit t&
Larté t€ Drejtésisé”, i ndryshuar éshté parashikuar se:

1. Inspektorati prané Késhillit té Larté té Drejtésisé pérbéhet nga Kryeinspektori dhe
inspektorét. Rregullat e organizimit dhe té funksionimit dhe numri i inspektoréve
pércaktohen nga Késhilli i Larté i Drejtésisé.

2. Kryeinspektori dhe inspektorét emérohen dhe shkarkohen nga Késhilli i Larté i
Drejtésisé, me propozimin e Zévendéskryetarit.

3. Kandidaturat e inspektoréve pérzgjidhen, pas shpalljes publike, ndérmjet gjyqtaréve gé
pérmbushin kushtet pér t 'u eméruar gjyqtaré né Gjykatat e Apelit dhe, né mungesé té tyre,
ndérmjet juristéve gé kané shérbyer si gjyataré jo mé pak se 5 vjet.

4. Veprimtaria e Inspektoratit drejtohet nga Zévendéskryetari i Késhillit té Larté té
Drejtésisé.




5. Kryeinspektori organizon dhe pérgjigjet pér veprimtariné e pérditshme té Inspektoratit.
6. Pér Kryeinspektorin dhe inspektorét, jo mé pak se njé heré né 2 vjet, kryhet vlerésimi
profesional dhe etik, sipas kritereve dhe procedurave té pércaktuara nga Késhilli i Larté i
Drejtésisé.

7. Brenda tremujorit té paré té cdo viti, Inspektorati, népérmjet Kryeinspektorit, i paraget
Késhillit té Larté té Drejtésisé njé raport mbi veprimtariné e tij né vitin paraardhés, né té
cilin duhet té gjejné pasqyrim problematikat e trajtuara dhe rezultatet e punés. Raporti i
pérgatitur nga Inspektorati paraqitet nga Zévendéskryetari pér diskutim né mbledhjen mé
té afért té Késhillit té Larté té Drejtésisé.

Ndérsa né nenin 15, té po kétij ligji éshté parashikuar se:

1. Inspektorét emérohen né kété detyré pér njé afat 5-vjecar, me té drejté riemérimi.

2. Periudha e ushtrimit té funksionit té inspektorit njihet si periudhé vjetérsie né puné si
gjygtar pér efekt té kérkesave té karrierés profesionale. Gjygtarét, qé shérbejné si
inspektoré né Inspektoratin e Késhillit té Larté té Drejtésisé, me kérkeseé té tyre, riemérohen
gjyqgtaré pa konkurs.

3. Kryeinspektori pérfiton pagé té njéjté me Kryetarin e Gjykatés sé Apelit té Tiranés,
ndérsa inspektorét pérfitojné pagé té njéjté me gjyqtarét e késaj gjykate.

Nga citimi i fakteve dhe dispozitave ligjore té mésipérme, rezulton se inspektorja {...}, pas
shkarkimit nga funksioni i gjyqtares sé Gjykatés sé Rrethit Gjygésor Tirané, mé daté 20.03.1999,
ka punuar né pozicione té tjera jashté sitemit gjygésor deri mé 18.03.2013, daté kur é&shté eméruar
né detyrén e inspektores prané ish Késhilli té Larté té Drejtésisé, nga “radhét e juristéve gé kané
punuar jo me pak se 5 vjet gjyqgtar”.

Gjithashtu, po t’i referohemi ligjit nr. 9877, daté 18.02.2008, “Pér Organizimin e Pushtetit
Gjygésor”, i ndryshuar, né nenin 28 té tij, ku bén fjalé pér ruajtjen e statusit té gjyqtaréve gé
shérbejné né institucione té tjera, parashikon se:

1. Gjyqtarét, me kérkesén e institucioneve e pélgimin e tyre, si dhe me vendim té Késhillit té Larté
té Drejtésisé, mund té shérbejné pér njé afat deri né 3 vjet né strukturat e Ministrisé sé Drejtésisé,
té administratés sé Keéshillit t& Larté té Drejtésisé, ndihmés ligjor ose késhilltar i gjyqtarit té
Gjykatés Kushtetuese, té Gjykatés sé Larté dhe té gjykatés sé apelit, prokuror, pedagog ose drejtor
né Shkollén e Magjistraturés. Né pérfundim té kétij afati, gjyqtarét kthehen né vendin e méparshém
té punés.

2. Trajtimi financiar i gjyqtaréve gjaté késaj periudhe béhet nga institucionet pérkatése, duke i
dhéné pagén mé té larté ndérmjet dy pagave.

3. Periudha e shérbimit njihet si periudhé vjetérsie né profesion si gjyqtar, pér efekt té pagés dhe
té karrierés profesionale.

4. Periudha e shérbimit njihet si periudhé vjetérsie né profesion edhe pér ata gjygtaré, té cilét kané
shérbyer né institucionet e parashikuara né pikén 1 té kétij neni, para hyrjes né fuqi té kétij ligji.



Té ndodhur pérpara kétyre kushteve znj.{...}, nuk mund té rikthehej né vendin e méparshém té
punés, pasi ajo e ka humbur kété té drejté dhe emérimi i saj si gjyqtar mund té béhej vetém duke
u bazuar né ligjin nr.9877, daté 18.2.2008, “Pér Organizimin e Pushtetit Gjygésor né Republikén
e Shqipéris€”, neni 11 ku referon,

1. Gjygtar mund té emérohet shtetasi shqiptar, gé pérmbush kriteret e méposhtme:

a) té keté zotési té ploté pér té vepruar;

b) té jeté me arsim té larté juridik;

c) té keté pérfunduar Shkollén e Magjistraturés;

¢) té mos jeté dénuar me vendim gjyqgésor té formés sé preré pér kryerjen e njé vepre penale;

d) té keté cilési té larta morale dhe aftési profesionale.

2. Késhilli i Larté i Drejtésisé mund té emérojé deri né 10 pér gind té numrit té pérgjithshém té
gjyqtaréve persona, té cilét kané punuar mé paré gjyqtaré dhe pérmbushin kriteret e shkronjave
"a", "b", "¢" dhe "d" té pikés 1 té kétij neni.

dhe gjithashtu neni 12,

1. Gjyqgtari né gjykatén e shkallés sé paré dhe né gjykatén e apelit emérohet nga Presidenti i
Republikés, me propozimin e Késhillit té Larté té Drejtésisé .

emérim, té cilin znj.{...} nuk e arritur gjaté kohés sé punés si inspektor prané ish-Késhillit té Larté
té Drejtésisé, pra ndodhemi pérpara faktit se, ajo mund té pérmbushte kushtet pér tu eméruar
gjyqtare, por gé aktualisht nuk e gézon statusin e magjistratit.

NEé rastin konkret nuk mund t’i referohemi nenit 168, paragrafi 1 té ligjit nr. 96/2016 “Pér Statusin
e Gjyqtaréve dhe té Prokuroréve né Republikén e Shqipérisé” ku éshté parashikuar se:

Inspektori dhe Kryeinspektori né detyré , té cilét kané statusin e gjyqtarit dhe ushtrojné
funksionet né Késhillin e Larté té Drejtésisé, me hyrjen né fuqi té kétij ligji konsiderohen
magjistraté dhe ndaj tyre zbatohen dispozitat e kétij ligji. Ato i nénshtrohen procesit té
rivlerésimit......

por duhet t’i referohemi nenit 165, té ligjit 96/2016, i cili specifikon dispozitat kalimtare pér
ndihmeésit ligjoré, késhilltarét e gjyqtaréve dhe inspektorét jomagjistrat, pika 1, 4 dhe 9 e kétij neni:

1. Késhilltari i gjyqtarit prané Gjykatés Kushtetuese dhe Gjykatés sé Larté, ndihmési
ligjor prané Prokurorisé e Pérgjithshme dhe né gjykatat administrative, si dhe inspektori
né Keéshillin e Larté té Drejtésisé, gé nuk gézon statusin e gjyqtarit ose prokurorit, jané
subjekt i procesit té rivlerésimit, né pérputhje me ligjin “Pér rivlerésimin kalimtar té
gjyqtaréve dhe prokuroréve né Republikén e Shqipérisé”.

4. Subjektet e parashikuara né pikat 1 dhe 3, té kétij neni, té cilét kané arritur té paktén 60
pér gind té pikéve té testit té aftésive profesionale né Shkollén e Magjistraturés, sipas



parashikimeve té ligjit “Pér rivierésimin kalimtar té gjyqtaréve dhe prokuroréve, kané té
drejté:

a) té ndjekin programin teorik njévjecar té Shkollés sé Magjistraturés;

b) té caktohen brenda afatit 1-mujor pas pérfundimit té programit té trajnimit pér njé vit
pér té kryer praktiké profesionale né gjykata ose prokurori té ndryshme, duke zbatuar
parashikimet e nenit 33, té kétij ligji, pér ag sa gjejné zbatim;

c) té pérfitojné gjaté periudhés dyvjecare té trajnimit, té parashikuar né shkronjat “a” dhe
“b”, té késaj pike, respektivisht pagé té barabarté me pagén e ndihmésit ligjor, inspektorit
ose késhilltarit té gjyqtarit.

9. Nése ndihmési ligjor, inspektori dhe késhilltari i gjyqtarit né detyré kalojné me sukses
procesin e rivlerésimit, por nuk ndjekin fushén e karrierés sé magjistratit, kané té drejté
pér t’u caktuar né njé pozicion si népunés civil né sistemin e prokurorisé ose népunés civil
gjygésor né sistemin gjygésor qé i pérshtatet mé sé miri profilit té tyre aktual dhe pér té
cilin pérmbushin kriteret. Kérkesa pér caktim né pozicion paragitet respektivisht prané
Késhillit té Larté Gjygésor ose Késhillit té Larté té€ Prokurorisé, brenda njé muaji pas
publikimit té rezultatit té testimit té Shkollés sé Magjistraturés. Né kété rast marrédhénia
e punés sé ndihmésit ligjor, inspektorit dhe késhilltarit té gjyqgtarit né detyré mbaron né
ditén e paragqitjes sé kérkesés...

Pér sa mé lart, Késhilli i Larté Gjygésor arrin né pérfundimin se, inspektorja {...}, i kishte
mundésité pér té konkuruar dhe plotésuar kushtet e pércaktuara sipas nenit 165 té sipercituar, pasi
ajo nuk vinte nga radhét e gjyqtaréve né detyré dhe nuk e dispononte statusin e magjistratit, por
zgjodhi té mbate statusin aktual té inspektorit té ardhur nga radhét e jomagjistratéve.

PER KETO ARSYE
Késhilli 1 Larté Gjyqgésor, duke u bazuar né nenin 283 té ligjit nr. 115/2016 “Pér organet e
qeverisjes sé sistemit té drejtésis€” dhe nenin 165 dhe nenit 168, té ligjit nr. 96/2016 “Pér Statusin
e Gjyqtaréve dhe té Prokuroréve né Republikén e Shqipéris€”;
VENDOSI:

1. Té deklarojé mospasjen e statusit “Magjistrat” pér znj. {...}.

2. Kundér kétij vendimi mund té béhet ankim prané Gjykatés Administrative té Apelit, brenda
15 ditéve nga data e njoftimit té vendimit té arsyetuar.

Ky vendim hyn né fugi menjéheré dhe botohet né fagen zyrtare té internetit té Késhillit té Larté
Gjygésor.



PER KESHILLIN E LARTE GJYQESOR



